Технологиялық карта
Білім беру саласы: «Таным», «Шығармашылық»
Тақырыбы: «Құстар келді өлкеге»
Мақсаты: - Мектеп жасына дейінгі баланың шығармашылығын бейнелеу түрлері арқылы дамытып, сөйлеу қабілеттерін жан - жақты жетілдіру;
- соның ішінде  көктем мезгілінде болатын табиғи құбылыстардың пайдасын түсіндіру. Балаларға құстар туралы, олардың өмір сүру ортасы, құстардың  жерде өмір сүретіндігі мен ауада ұша алатындығы жөніндегі  ерекшеліктері туралы жалпы түсініктерін қалыптастыру.                                                                                   Керекті құралдар: Құстардың суреттері,қылқалам, желім,гуашь,ермексаз.
Әдіс-тәсілдер:  түсіндіру, көрсету, жаттау.
Қостілдік компонент: құстар- птицы, торғай-воробей, сауысқан-сорока.
Аймақтық компонет: Біздің ауламызда құстар тіршілік етеді.



	Әрекет кезеңдері
	Тәрбиешінің іс-әрекеті
	Балалардың іс-әрекеті

	Мотивациялық қозғаушы
	Қайырлы күн, көк аспан,
Қайырлы күн,жер ана 
Қайырлы күн, қонақтар
Қайырлы күн, достарым
Сәлеметсіздер ме, апайлар!

	Балалар шеңберде тұрып қайталайды.

	Іздену-ұйымдастырушы
	Құстардың дауысы жазылған фонограмма қойылады.
Балалар бұл нелердің дыбысы?
 -Қазір жылдың қай мезгілі?
-Көктем мезгілінің ерекшеліктерін білесіңдер ме?
 (2-3 баладан сұрау)
-Балалар сендерді аналарың құстардың атына байланысты қалай еркелетеді?
Таңғажайып сәт.Қара торғай  ұшып келеді
. -Сәлеметсіздер ме, балалар!
 Осында  ұшып келдім., мұнда көктем келіпті. Біз, барлық құстар сендерге, жылы жаққа ұшып келдік. Осында ұя саламыз. Мен сендерге  сонау жерден  тапсырмалар келдім. 
*.Қандай  құстарды білесіңдер? 
 (2-3 баладан сұрау)
 
*Мынау қандай құс?





*   Мынау қандай құс?

*Құстарға біз қандай қамқор жасаймыз?
Көрдіңдер ме, балалар жер шарын қаншама құстар мекендейді. Бәрінде қанат бар, денесі қауырсындармен жабылған оларды бір сөзбен «Құстар» деп атайды.
Біздің ауламызда осы құстар ұшып жүреді.
Билинг.комп: құстар- птицы,торғай- ворбей, сауысқан-сорока.
Кім құстар,көктем туралы тақпақ біледі
1. Көктем, көктем, көктемде
Құстар келіп жеткенде,
Қуанып бір қаламыз,
Әнмен қарсы аламыз.

2. .Торғай, торғай тоқылдақ       Жерден тары шоқып ап. Бөтекесі бұлтиып    Шиық,шиық десіп отырады.

3. Көктем күні шуақты, Көктем күні қуатты.    Мен жағалап суатты,    Сай саламен су ақты.

4. Көктем келді бүгін,  Күнім төктті нұрын, Сайрап барлық құстар, Ән салуға құштар.
Сергіту сәті:
Біз кішкентай баламыз,      Өсіп-өніп толамыз             Көкке қолды созамыз,     Құстай қанат қағамыз. Қарлығаш боп ұшамыз,            1-2-3 жаттығуды жасаймыз.
Ендеше балалар торғайды жапсыруғада болады.ермек саздан да жасауға болады. Қараторғайға коп достар жасап берейікші.
Балалардың жұмысы
 Ендеше жапсыратын балалар, бірінші сопақша денесін алып кленкаға қоямыз,қылқаламды оң қолымызға алып желімге ақырын малып жағамыз, шүберекті алып алақанымызбен басамыз,қалған дене мүшелерін жапсырамыз.мақта таяқшаны бояуға ақырын малып аяқтарын саламыз, жемде саламыз.
Ал, енді ермексазды аламыз алақанымызға салып ұқалап домалақтаймыз басын, денесін сопақша қылып жасаймыз бір біріне жапсырамыз, тұмсығын құйрығын шымшып жасаймыз,оларға қамқор жасау керек жем жасаймыз. 
Жапсырған балалар жұмыстарын тақтаға іледі, ал мүсіндеген балалар тоғайға әкеліп қояды. Жұмыстарын әдемі, таза болыпты. Балалар қуанады, қараторғай балаларға тәтті заттарын беріп, ризашылығын білдіріп  ұшып кетеді.
-Біз бүгінгі сабақта не туралы айттық?
-Сауысқан, торғай,көгершін барлығы бәр сөзбен қалай аталады?
-Сендерге бүгінгі сабақ ұнады ма?

	 Бұл сайраған құстардың дыбыстары

Көктем мезгілі
 -Көктемде күн жылынып, қар ериді.-Көктемде ағаштардан бүршік шығады.Көктемде жылы жақтан  құстар ұшып келеді.Адамдар жеңіл киінеді.

Менің анам көгершінім,-Менің анам қарлығашым,-Менің анам балапаным,--дейді.

 Балалар қуанып қарсы алады.


Қарға, көгершін, торғай, сауысқан.

 Бұл торғай
Торғайдың басы дөңгелек болып келеді,денесі сопақша болып келеді,тұмсыгы бар,қанаты бар,ол аспанда ұшады.(2-3 баладан сұрау)

Сауысқан
. Сауысқанның бүйірі ақ түсті болып келеді,тұмсығы, қанаты бар.Сауысқанның құйрығы, тұмсығы ұзын , ал торғайдын құйрыгы тұмсығы қысқа.
Құстарға жем шашамыз, су береміз, адамадар жемсауыт жасап ,оны ағаш бұтақтарына іліп қоямыз.




Қүстар-птицы, 
торғай-воробей,
 сауысқан- сорка




Балалар тақпақтарын айтады




Балалар іс қимыл арқылы келтіреді








Балалар мұқият тыңдайды.




Өз бетінше жұмыс жасайды.
 

Әуен қосылады.








Балалар сұраққа жауап беруге тырысады7

	
	
	



. Күтілетін нәтиже.
Білуі:  ● Көктем мезгілінде болатын табиғи құбылыстары туралы мәліметті.
   ● Құстардың жерде өмір сүретіндігі мен ауада ұша алатындығы жөнінде   
               түсінеді.
Меңгеруі: ● Суреттердегі құстардың ерекшеліктеріне әңгіме құрастыра білу.
                  ● «Құстар» деген сөздің мағынасын меңгереді.
Жасай алуы: ● Берілген тапсырмаларды орындайды




КМҚК «Дәншік» балабақшасы








Ашық сабақ
Тақырыбы:
«Құстар келді өлкеге»













«Ләйлек» екінші сәбилер тобы.

Мектеп жасына дейінгі балалардың бейнелеу өнерінде шығармашылық қабілеттерін дамыту технологиясы
Баланың шығармашылық қабілетін дамыту мәселесін талдау ең алдымен «қабілет» ұғымының мәнін түсініп алуды қажет етеді. Философияда «қабілеттерді» тұлғаның белгілі бір әрекетті орындауға жағдай жасайтын жеке ерекшеліктері дей келе, олар қоғамдық – тарихи іс – әрекеттердің нәтижесінде қалыптасып, әрі қарай дамып отыратындығын атап көрсеткен. 
«Шығармашылық» деген сөздің төркіні, этимологиялық «шығару», «ойлап табу» дегенді білдіреді. Демек жаңа нәрсе ойлап табу, сол арқылы жетістікке жету деп түсіну керек. Философиялық сөздік: «...шығармашылық – қайталанбайтын, тарихи қоғамдық мәні бар, жоғары сападағы жаңалық ашатын іс – әрекет, - деп түсіндіріледі. Көрнекті психолог Л. С. Выготский «шығармашылық» деп жаңадан ашатын әрекетті атаған. Ал осы мәселені терең зерттеген психологтардың бірі Я. А. Пономарев оны «даму» ұғымымен қатар қояды. Өйткені жаңалық, әсіресе интеллектуалдық тұрғыда болса, ол баланың психикасын жаңа сапалық деңгейге көтереді де есептейді. Бұл пікір бүгінгі күні педагогиканың талаптарына сәйкес келуімен көңілге қонымды. Қазіргі жағдайда мемлекеттердің даму деңгейі табиғи ресурстардың байлығымен ғана емес, сонымен қатаринтеллектуалдық және шығармашылық әлеуметімен, ғылым мен өндірісте жаңа технологияларды игеру мен енгізу табыстарымен анықталады. Осылай баланы үздіксіз бақылау барысында өзіндік жұмыстар жасай бастайды. 2 – 3 жас аралығындағы сурет салуға деген қызығушылық туады. Шығармашылықпен жұмыс жасау тәрбиелеу барысындаөзін қоршаған ортамен байланыстыра бейнелеуді тапсыру керек. Мысалы: (сен не салдың?) деп баланы ойға салу керек. Осы іс – әрекет барысында қоршаған айналамен танысу ұғыну үшін, салынған бейнені бала шығармашыл қиялмен жетілдіре салу барысында қойылған сұрақ алғашында бұл сұраққа бала үндемей жауап қайтармауы мүмкін. Бұл ұғынысты нәрсе. Бала мақсат қоя алмаған. Бұл уақытта асықпаған дұрыс. Мектеп қабырғасының бастауыш буынына қарағанда балабақша жасындағы балалардың зейіні тұрақсыз. Осыны ескеріп балаға (бұл қандай үй? Үйге ұқсамайды) деп айтуға асықпау тиіс. Бала тез айнып қалуы мүмкін. Осы тұрғыда жұмысты үзбей шығармашылық жұмыс жасау барысында, бала нені және қалай ұнататынын түсіне бастайды. Балабақшадағы балалардың қабілеттері екі түрлі әрекетте дамиды. Біріншіде, кез келген бала оқу әрекетінде адамзат баласының осы кезге дейін жинақталған тәжірибесін меңгерсе, екіншіден, кез келген бала шығармашылық әрекеттер орындау арқылы өзінің ішкі мүмкіндіктерін дамытады. Оқу әрекетінен шығармашылық әрекеттіңайырмашылығы – ол баланың өзін – өзі қалыптастыруына өз идеясын жүзеге асыруына бағытталған жаңа әдіс – тәсілдерді іздейді. Проблеманы өзінше, жаңаша шешуге талпыныс жасайды. Бүгінгі күні балабақша балалары кез келген шығармашылық тапсырмалар шешуді табыспен меңгере алады. Тек ол жұмысқа дұрыс басшылық, шебер ұйымдастырушылық керек. 
Шығармашылық – бұл адамның өмір шындығында өзін – өзі тануға ұмтылуға, іздену. Өмірде дұрыс жол табу үшін адам дұрыс ой түйіп, өздігінен сапалы, дәлелді шешімдер қабылдай білуге үйренуі қажет. Адам бойындағы қабілеттерін дамытып, олардың өшуіне жол бермеу, оның рухани күшін нығайтып, өмірден өз орнын табуға көмектеседі. Өйткені адам туынды ғана емес, жаратушы да. Баланың шығармашылық қабілеттерін дамытудың жолдарын, құралдарын анықтау психология мен педагогика ғылымдарына өте ертеден зерттеліп келеді. Шығармашылық әлемдік мәдениеттің барлық дәуіріндегі ойшылардың назарына болғандығын байқауға болады. Бұл әрекеттер өзінің логикалық шегіне жеткен деп айтуға болмайды. Сондықтан, шығармашылық педагогикасының негізгі сақсаты – бүгінгі күнгі талаптарынан туындаған, озық қоғамға лайықты жаңа сана, рухани сапа қалыптастыру және тың жолдар мен соны шешімдер іздестіру болып табылады. 
Жаңа «Мектепке дейінгі тәрбие мен оқыту» Мемлекеттік жалпыға міндетті білім беру стандарты оқу жүктемесіне 5 білім саласының мазмұны кіреді: «Денсаулық», «Қатынас», «Таным», «Шығармашылық», «Әлеуметтік орта». 
«Шығармашылық» білім беру саласының мақсаты: 
-      мектеп жасына дейінгі балалардың сезімдік –эмоционалдық ортасы мен эстетикалық талғамын қалыптастыру, шығармашылық ойлау мәдениеті мен елестетуін дамыту. 
«Шығармашылық» білім саласының базалық мазмұны: 
-          сурет салу; 
-          мүсіндеу; 
-          жапсыру; 
-          музыка. 
Ерте және мектеп жасына дейінгі балалармен жұмыс істейтін педагогтарға қойылатын жалпы талаптар: 
-          эстетикалық талғамы бар, оны балаларға қабілетті; 
-          педагогикалық процесті Қазақстан Республикасы халықтарының этномәдени негізінде құрады; 
-          өзінің шығармашылық қабілетін қандай да бір іс – әрекет аясында көрсетеді; 
-          әр баланың шығармашылық әлеуетін оның өсуі үшін пайдаланады. 
Отбасы тәрбиесін ұйымдастыруға қойылатын жалпы талаптар: 
-       баланың өзінің шығармашылық ойын еркін білдіруге мүмкіндік беру; 
-          баланы нәтижелі, бейнелеу іс – әрекеттеріне жағдай жасау; 
-          баланың қызығушылығын, бейімделігін зерттеу және оларды дамытуға ынталандыру; 
-          табиғат құбылыстарын бақылау, эстетикалық талғамы мен өнер туындыларына қызығушылығын тәрбиелеу; 
-          қазақ және басқа да халықтардың әдеби, музыкалық және халық ауыз әдебиеті шығармаларын тыңдау; 
-          жетістікке жету жағдайын жасау; баланың қабілеті мен бейімін зерделей отырып, шығармашылық өсуі үшін мүмкіндіктер жасау. 

МЕКТЕП ЖАСЫНА ДЕЙІНГІ БАЛАЛАРДЫҢ "БЕЙНЕЛЕУ ӨНЕРІ" САБАҒЫ АРҚЫЛЫ ШЫҒАРМАШЫЛЫҒЫН ДАМЫТУ.
Егеменді еліміздің қоғамдық-саяси, әлеуметтік-экономикалық бетбұрыстарына қарай болашақ ұрпақты тәрбиелеуде басты шығармашыл тұлғаны дайындау мектепке дейінгі ұйымнан басталады. Шығармашыл тұлғаны тәрбиелеуде бейнелеу өнерінің орны ерекше. Қазақстан Республикасының "Білім беру туралы Заңында" жеке адамның шығармашылық, рухани және дене мүмкіндіктерін дамыту, адамгершілік пен салауатты өмір салтының берік негіздерін қалыптастыру білім беру жүйесінің басты міндеттерінің бірі деп көрсетілген.
Олай болса, мектепке дейінгі кезеңнен шығармашыл тұлғаны қалыптастыруда бейнелеу өнері әрекетінің орны ерекше. Мектеп жасына дейінгі балалардың ең сүйікті әрекеттері сурет салу, мүсіндеу, жапсыру кезінде заттар мен құбылыстар туралы түсінігі қалыптасып, көркемдеп бейнелеуге және өзінің сол затқа қатынасын жаңа оймен бере білуге дағдыланады. Мектепке дейінгі кезеңдегі шығармашылық қабілеттің дамуы мектеп жасына дейінгі балаларда бейнелеу өнерінде пішін және бояуды сәйкестендірудің басқа жолын іздеуі. Көркемдік шығармашылық әрекет баланы көңілсіз жағдайдан шығарып, жүйкеге түскен салмақты түсіріп, эмоциональды көңіл-күй туғызады. Сондақтан балабақшада баланың басты әрекеті ретінде бейнелеу өнерін енгізген маңызды болып саналады. Бала сурет сала, қия және желімдей келе, бірінші кезекте өзі үшін субъективті жаңа бұйымды алады. Бала үшін мұның маңызы зор. Балалар суретшілер тәрізді жасамаса да, мектепке дейінгі кезеңде бірнеше көркем бейнені жасай алады. Осының өзі оның жеке тұлға болып дамуында із қалдырып, нағыз шығармашылықтың тәжірибесін меңгеріп, оны болашақта пайдалана білетіндей болады.
Балалардың бейнелеу шығармашылығы баланың қоршаған ортадағы шынайылықты суреттеуі, мүсіндеуі, құрастыруы, өзінің бақылағандарын, қиялындағыны бейнелеуі. Қоршаған ортамен таныстыру арқылы баланың түсінігі мен білімін кеңейту шығармашылығын дамытудағы негізгі қорек болып табылады. Мектеп жасына дейінгі балаларды зейін қойып бақылауға, қарауға үйрету, нақты және толық түсінік алуға көмектеседі. Мысалы: ағаштың суретін салу үшін, оны қарау, бөліктерін ажырату, атай білуі, жыл мезгілдеріне байланысты өзгерістерін көре алуы және сипаттай білуі керек. Мектеп жасына дейінгі балалардың шығармашылығының бірінші белгісі қоршаған орта заттары мен оъектісімен таныстыруда тәрбиеші оның негізгі пішініне, салыстыруға, ұқсастығын ажыратуға үйретіледі. Сол себептен бала бір заттың түрліше пішінін суретін салуда, мүсіндеуде және жапсыруда басқаша бейнелеудің амалын меңгереді. Балалар еркін түрде сурет салуда, басқа заттың ұқсас пішінін беруде қолданады. Сурет салуда түзу, қисық, үзік, жіңішке, қалың сызықтың түрлі амалын бала өзінің ойымен заттар мен құбылыстардың бейнесін беруде пайдаланады. Мысалы: бала құстың аузын ашып қояды, бұл оның ойынша ән айтып тұр дегенді білдіреді. Осындай жолдар арқылы бала бейнелеу әрекетінде еркін шығармашылық мүмкіндігін көрсетеді.
Мектепке дейінгі балаларда болатын шағырмашылықтың екінші белгісі-затқа жаңа қызмет беруі. Баланың затпен әрекетінде байқалатын құбылыс, бір затты екінші заттың орынбасары ретінде қолданып, қиялында таза образын жасап алуы. Сол сияқты бейнелу әрекетінде де көз алдына елестету арқылы жаңа бейнелер құрастырады. Бала сурет салуда бейнелеу іс-әрекеті арқылы жас ерекшелігіне сай, қоршаған ортаны өзінің бейнелеу тәсілдерімен суреттеуге талпынады. Бала қоршаған ортаға деген саналы қарым-қатынасын, адамдар арасындағы қатынастарға, табиғатқа, жануарлар әлеміне қатысты өз ойларын сөзбен немесе сурет түрімен бейнелеуге тырысады. Мысалы: сабақта балаларды қоршаған ортаның әсемдігін, пішіні мен түсін, заттардың әдемілігін бағалай білу тәсілдерін қолданған жөн. Әсемдікті көру, түстердің ғажап әлемін ашу, әрбір қимылды музыкалық үзінділерден есту-бейнелеу өнерінен сабақ берудің негізгі мақсаты шығармашылықты қалыптастыру. Сонымен қатар әдемілік, әсемдік туралы әңгімелеп, оқыту, тәрбие жұмыстарында ойын тәсілдерін қолдану керек. Баланың алғашқы қадамы олардың эстетикалық қабылдауымен, есінде қалғанын елестете сурет салуымен эмоциялық түсінгіштігімен байланысты. Сурет салу кезінде баланың құрылым, көлем, затты кеңістікте дұрыс орналастыру, түстерді таба алу дағдыларымен бекітіледі. Ең маңыздысы, баланың сурет салуда алғашқы біліктілігі қалыптасады. Сурет салу барысында салыстыру, жалпылау, абстракциялау т.б үрдістер қатар жүріп жатады. Сонымен бейнелеу өнері ойлаудың, байқаудың сенсорлық сезгіштігін дамытып, қалыптастырады. Бейнелеу өнерінің әр кезде де эмоциялық өңделуі жоғары болады. Эмоциялық бастауды дамытпай, талғампаздықты, қиялдауды, көз алдына елестетуді, армандай білуді, шығармашылықты қалыптастыру мүмкін емес.
Бейнелеудің мазмұндық ерекшеліктері оның елестету, қиялдау, көру, кеңістікке, түске, пішінге деген сезгіштік сезімді дамытуға бағытталуында. Шығармашылық тұлғаны қалыптастыру - қазіргі кезеңде педагогикалық теория мен іс-тәжірибеде маңызды міндеттердің бірі. Мектепке дейінгі кезенде шығармашыл тұлғаны қараудағы басты резервтердің бірі - әр түрлі көркем шығармашылық әрекеттердегі шығармашылықтар, олар:
- сурет салудың дәстүрден тыс техникасы, мүсіндеу, жапсыру;
- коллаж, трафаретпен жұмыс, қол еңбегі, құрастыру, қағаз пластика, оригами, макет жасау.
Балалар шығармашылық үшін материалдар ретінде түрлі жеміс, тұқым, тастар, құс қауырсыны, ағаш бұтағы, гүлдер т.б. қызмет етеді. Балалар өзінің жұмысы үшін алдын-ала материалды қарап, ұстап, түрін, түсін, қасиетін таниды. Мысалы: жаңғақ - домалақ, қатты, қоңыр т.б. Біздің бала-бақша «Қарлығаш» бағдарламасымен жұмыс істейміз. «Қарлығаш» бағдарламасында ермексаз, саусақ далап, жіп, балауызбен және т,б, сурет салу қарастырылған. Шығармашылық ықпал кез келген міндеттерді шешуде педагогтық бейнелеу техникасының ерекше, дәстүрден тыс жолдарын, шешімнің көптеген нұсқалары мен тәсілдерін көрсеткен кезде ғана туындайды. Мысалы: «Сия тамшысы графикасы» техникасында сурет салу балаларға түрлі дақты құс, ақ балыққа айналдыру, олар жайында сюжет ойластыруға мүмкіндік береді.
Сондықтан, өнімді әрекеттің көркем-шығармашылық бағыттарын қамтамасыз ету маңызды. Балалардың шығармашылық қабілеттерін дамыту еңбекке деғен рухани адамгершіліктің қалыптасуына негіз болады. Бірақ бұл қажеттілік балаға күш салмай іске асуы мүмкін емес, сондықтан оны еңбек сүйгіштікке, шыдамдылыққа, ұқыптылыққа, дербестікке, белсенділікке және өз еңбегімен айналасындағыларға қуаныш сыйлауға талпынуына тәрбиелеу қажет.
Қолданылған әдебиеттер:
1. «Балбөбек» бағдарламасы
2. «Отбасы және балабақша»















